
Naalakkersuinikkut sulinermut aningaasatigut tapiissutegartarneq pillugu Inatsisartut inatsisaat
allanngorteqqullugu Naalakkersuisut peqquneqarnissaanik Inatsisartut aalajangiiffigisassaattut
siunnersuut, maannakkut periuseq imatut allanngortillugu, partiit Inatsisartuni sinniisuutita-
gartut tunngaviusumik 850.000 koruuninik tapiissummik pisalersillugit kiisalu kingullermik
Inatsisartunut ginersinerup inernera tunngavigalugu taasinermut ataatsimut 200 koruuninik pisa-
lersillugit. Attaviitsut taasinermut ataatsimut 200 koruuninik ukiumut tapiissutisisalersinneqas-
sapput agguaqatigiisitsineq 1/31 atorlugu kiisalu taasinerit tamarmiusut tunngavigalugit. Allann-
guineq atulersinneqassaaq ulloq 1. januaari 2019 aallarnerfigalugu.

(Alega Hammond, NQ)

Inuiagatigiinni aningaasagarniarnerput patajaannerusoq tamatta qulakkeerniarlugu sulissuugut ilu-
aquserneqartussat iluaqusersinnaaqqullugit aammalu aningaasatigut imminut napatissinnaaneq
annertunerusoq angujumallugu.

Aningaasarsiorneq annertusarnegartariagarpoq, patajaallisarneqgarluni ilaqutariillu inuiaqatigiinni
tamani aningaasatigut atugaatigut patajaattumik atugaqarnissaannut tamattaalluta inatsisartuni
naalakkersuisunilu qulakkeerinneqataasussaavugut.

Nunarput demokratiskiusumik ingerlavog. Tunaartat tamat ogartussaanerannik aallaavilik, aqutse-
riaasoq inuiaqatigiit ginigaannik tunngavilik aammalu tamakkiisumik ogartussaaqataaffigigaat. De-
mokratisiumik atugassiissutaasut ataqqisassaapput aammalu paarilluagassaallutik tassaammat
taakkua inuiaqatigiit ginigaattut ingerlatsiniarnermi pitsaassutsimik qulakkeerinnittussat illersugaa-
sussallu naalakkersuinikkut atukkat toqgissisimasut atugassaritinnegassappata.

Allaffissornikkut atugassaritinnegartut piumasagaatigineqgartullu amerlalluinnarput partiitut ganor-
luunniit angitigigaluaraani mikisunnguungaluaraanniluunniit tamanut atuutsinnegartussaatitaasut.
Paasissutissiisarnermut aningaartuutit, attaveqaateqarnermut aningaasartuutit, allaffeqarnermut
aningaasartuutit, sulisogarnermut aningaasartuutit, printerinermut aningaasartuutit, qarasaasi-
arsornermut aningaasartuutit, aningaasatigut aqutsinermi aningaasartuutit, angalanissamut anin-
gaasartuutit ilaannai taassangaanni matussuserneqartariaqartut.

Sipaarnerusariagartungulli isumagqatigilluinnarparput. Oqilisaasuarnissaq egaallisaanerunissarlu
agqutissaavoq. Marlogiusamik ogaatsitigut ingerlatsinersuaq angivallaarujussuaqaagq. Piffissaq an-
gisoorujuk aningaasarpassuillu millionilikkaat ukiut tamaasa partiitut nutseritisinersuarmut atortar-
pavut massa psiortatigoortumik nunatsinni ogaatsit ogaatsit ataasiinnaangaluartut, tassalu kalaallit
oqgaasii. Massakkut partiitut allaffissornermi aningaasartuut annerpaatut taasariaqartoq piffissa-

millu annerpaamik atuisoq tassaavoq danskisuunngortitsinersuag. Tamanna sipaarutigineqarsin-
naasutut isigaarput siunnersuutigalugu partiinut suliatinnegartarnera unitsinneqarsinnaasoq siulit-
taasoqarfiullu danskisut nutserneqartarnissaanut akisussaaffik ilanngullugu tigusinnaagaa oqilisaa-
nermilu aqqgissuussineq ingerlassinnaallugu. Aningaasat tassuunakkut sipaarutigineqassasut isu-
magarpugut tamallu oqgartussaanerannut arlaannaatigulluunniit killiuliisutut isiginegarsinnaann-
gitsutut isumagarpugut.

Oqallisigilluassallugu soqutiginagaaq inassutigaarpullu siunnersuut inatsisartut ataatsimiititaliaan-
nut ingerlateqginneqassasoq.

